
Ágrip 

Í Gljúfurá veiddust 182 laxar sumarið 2023 og var laxveiðin undir langtímameðaltali. Hrygnur voru 

rúmlega helmingur smálaxa en hængar voru í meirihluta stórlaxa. Öllum stórlöxum var sleppt úr 

veiðinni en litlum hluta smálaxa.  

Laxaganga um teljarann var undir meðallagi og lítil ganga var í ágúst. Í september jókst gangan og um 

helmingur laxa, bæði smálaxar og stórlaxar, og meirihluti silunga gekk þá um teljarann. Laxveiðin var 

líflegust í september en þá veiddist 61,5% heildarveiðinnar. Veiðihlutfall á stórlaxi er jafnan lágt í 

Gljúfurá. Ganga silunga var sú mesta frá því byrjað var að skrá göngu í Gljúfurá en engin silungsveiði 

var skráð í veiðibækur.  

Reiknaður hrognafjöldi var jafn langtímameðaltali og fjöldi hrogna á hvern fermetra af botnfleti árinnar 

var jafn hrygningarmarkmiði í ánni sem er 3,5 hrogn á fermetra. 

Seiðavísitala sumargamalla laxaseiða var hærri en langtímameðaltalið, en undir þéttleikamarkmiði og 

seiðavísitala veturgamalla seiða var hærri en langtímameðaltalið og yfir þéttleikamarkmiði. 

Seiðavísitala sumargamalla urriðaseiða var hærri en langtímameðaltalið og vísitala veturgamalla 

urriðaseiða var þrefalt hærri en langtímameðaltalið. 

Lykilorð: Lax, urriði, sjóbirtingur, seiðaþéttleiki, fisktalning, veiðihlutfall, hrygningar- og 

nýliðunarmarkmið 

1 Inngangur 
Gljúfurá í Borgarfirði fellur í Norðurá, skammt ofan ármóta Norðurár og Hvítár.  Gljúfurá er fiskgeng 

rúmlega 15 km leið, að Klaufhamarsfossi, en uppruni hennar er um 5 km ofan við fossinn, þar sem hún 

kvíslast frá Langá á Mýrum.  Ofarlega á fiskgenga hlutanum rennur áin Litlaá í Gljúfurá og er hún 

eingöngu fiskgeng 0,8 km (Sigurður Már Einarsson og Ásta Kristín Guðmundsdóttir, 2016).  Merktir 

veiðistaðir eru 77 talsins og veitt er á þrjár stangir í ánni.  Veiðitímabilið nær frá 25. júní – 26. 

september, leyfilegt agn er maðkur og fluga og landa má tveimur löxum á vakt (Vefur Stangaveiðifélags 

Reykjavíkur, 2023).  Meðalstangveiði í ánni er 221 lax á ári (1985 – 2022) (Guðmunda Þórðardóttir og 

Guðni Guðbergsson, 2023) og 25 urriðar (sjóbirtingar) (1987 – 2022) (Ásta Kristín Guðmundsdóttir og 

Jóhannes Guðbrandsson, 2023).  Á vatnasvæðinu hefur útbreiðsla laxfiska, þéttleiki og vöxtur seiða 

verið metinn með árlegri vöktun frá 1995 og er lax ríkjandi fisktegund í Gljúfurá en auk hans er talsvert 

um urriða (sjóbirting) (Ásta Kristín Guðmundsdóttir og Jóhannes Guðbrandsson, 2023).  Samfelld 

gagnaröð af hreistursýnum úr stangveiðinni í Gljúfurá hefur verið safnað frá árinu 2000. 

Fiskteljari hefur verið starfræktur í Gljúfurá frá árinu 2009 og með talningu á laxfiskum hefur 

veiðihlutfallið á laxi og urriða ofan teljarans verið reiknað fyrir tímabilið 2010 – 2022 (Ásta Kristín 

Guðmundsdóttir og Jóhannes Guðbrandsson, 2023). 

Síritandi hitamæli var komið fyrir við teljaraþröskuldinn í Gljúfurá árið 2010 og hefur verið gerð grein 

fyrir niðurstöðum hitamælinga til ársins 2019 (Ásta Kristín Guðmundsdóttir og Sigurður Már Einarsson, 

2020).  

Vegna arðskrárgerðar fyrir Veiðifélag Gljúfurár voru hrygningar- og uppeldisskilyrði (botngerðarmat) 

fyrir lax metin í ánni árið 2016 (Sigurður Már Einarsson og Ásta Kristín Guðmundsdóttir, 2016).   

Árið 2018 voru viðmiðunarmörk hrygningarstofns laxa í Gljúfurá metin.  Í fyrsta lagi var 

hrygningarmarkmið, í ánni  metið 1,14 milljónir hrogna á ári (3,5 hrogn/m²) sem er sú hrygning sem 

gefur að meðaltali mestan fjölda nýliða.  Í annan stað voru aðgerðarmörk metin rúmlega 690 þúsund 

hrogn (2,13 hrogn/m²) sem er hrygning sem gefur 90% af hámarksfjölda nýliða, en þau mörk eru nálægt 

þeirri hrygningu sem gefur hámarksafla til langs tíma (maximum sustainable yield MSY) (Ásta Kristín 

Guðmundsdóttir o.fl., 2018).  Viðmiðunarmörk eru mikilvægt tól til tryggja sjálfbæra nýtingu 

laxastofna.  Stærð hrygningarstofns laxa í Gljúfurá og hrognafjöldi í ánni hefur verið reiknaður fyrir 

tímabilið 1975 − 2022 (Ásta Kristín Guðmundsdóttir og Jóhannes Guðbrandsson, 2023).   

Í þessari skýrslu verða niðurstöður fiskirannsókna í Gljúfurá í Borgarfirði árið 2023 kynntar.  Eldri 

skýrslur um fiskirannsóknir á vatnasvæðinu, sem ekki er vitnað í hér, eru birtar sem ítarefni aftan við 

heimildaskrá. 

2 Aðferðir 
Upplýsingar um stangveiði í Gljúfurá í Borgarfirði árið 2023 voru sóttar úr veiðigagnagrunni 

Hafrannsóknastofnunar og Fiskistofu.  Við greiningu laxveiðinnar var fjöldi fiska í stangveiðinni 

flokkaður eftir fisktegund og sundurliðaður eftir afla (fiskar sem er landað) og fiskum sem er sleppt 

(veitt og sleppt).  Veiðin var sundurliðuð eftir kyni og sjávaraldri auk þess sem meðalþyngd og 

kynjahlutföll hvers flokks um sig voru tilgreind.  Mörkin á milli smálaxa (eitt ár í sjó) og stórlaxa (tvö ár 

í sjó) voru skilgreind óháð kyni þannig að lax undir 70 cm væri smálax en lax 70 cm og stærri væri 

stórlax.  Langtímagögn um þróun stangveiðinnar í Gljúfurá voru tekin saman eftir veiðistöðum og vikum 

auk þess sem veiði ársins 2023 var borin saman við meðalveiði tímabilsins 1985 – 2022 (Guðmunda 

Þórðardóttir og Guðni Guðbergsson, 2023). 

Þann 7. júní 2023 var búnaði til fisktalningar af gerðinni Árvaki (Riverwatcher Daily) komið fyrir í 

teljaraþröskuldinum í Gljúfurá í Borgarfirði og var hann tekinn aftur upp þann 2. október.  Við úrvinnslu 

teljaragagna var hæðar/lengdarstuðullinn 6,0 notaður og út frá lengdardreifingu fiska í stangveiðinni 

voru lengdarmörk á milli silungs og smálax annarsvegar og smálax og stórlax hinsvegar voru ákvörðuð, 

á þann hátt að fiskur 52 cm og smærri var metinn silungur, smálax var á bilinu 53 – 70 cm og stórlax 71 

cm eða lengri.  Nettóganga (fjöldi fiska er gekk upp teljarann að frádregnum þeim fjölda fiska er gekk 

niður fyrir hann) upp fyrir teljarann var sundurliðuð eftir mánuðum.  Tækjabúnaði og aðferðum við 

greiningu gagna hefur áður verið lýst (Ásta Kristín Guðmundsdóttir og Sigurður Már Einarsson, 2017).  

Veiðihlutfall ofan teljarans var reiknað, þ.e. hlutfall veiddra fiska af heildargöngunni upp fyrir teljarann 

(veiðihlutfall (%) = veiði (fjöldi)/ganga (fjöldi) *100).  

Hrognaútreikningar fyrir tímabilið 1975 – 2023 voru uppfærðir miðað við niðurstöður úr laxveiðinni og 

fisktalningu í Gljúfurá 2023.  Sú staðreynd að fáir stórlaxar veiðast ár hvert í Gljúfurá getur leitt til 

mikillar skekkju á mati á hrognafjölda ef gert er ráð fyrir sama kynjahlutfalli í göngu og í veiðum.  Því 

hefur verið gert ráð fyrir stöðugu kynjahlutfalli hjá stórlaxi yfir allt tímabilið og var hlutur hrygna 

áætlaður að meðaltali 58,6% af stórlaxagöngunni.  Hrognafjöldinn var borinn saman við hrygningar-

markmið í ánni sem reiknað hefur verið 1,14 milljónir hrogna á ári eða sem samsvarar 3,5 hrogn/m² 

(Ásta Kristín Guðmundsdóttir, o.fl. 2018). 

Hafrannsóknastofnun bárust hreistur af 17 löxum og 1 sjóbirtingi úr stangveiðinni í Gljúfurá 2023.  

Nokkuð vantaði upp á fullnægjandi merkingar á sýnatökuumslög og því var einungis hægt að greina 

hreistursýni af 12 löxum.  Hreistursýnin voru lögð upp á plastfilmur, mynduð og mæld, aldur lesinn og 

rakinn til klakárganga.  Aðferðum við söfnun á hreistri, sýnatöku og úrvinnslu gagna hefur áður verið 

gerð góð skil (Ásta Kristín Guðmundsdóttir og Sigurður Már Einarsson, 2012).  Á vef 

Hafrannsóknastofnunar (www.hafogvatn.is) er að finna nákvæmar upplýsingar um 

sýnatöku á hreistri og skráningu upplýsinga á sýnatökuumslög.  Slóð á 

leiðbeiningarnar og QR kóði eru látin fylgja. 

https://www.hafogvatn.is/is/rannsoknir/stangveidi/hreistursynataka 

Seiðamælingar voru gerðar með rafveiðum á vatnasvæði Gljúfurár í Borgarfirði þann 1. ágúst 2023.  

Leitast er við að mæla á sömu stöðvum á svipuðum tíma ár hvert og draga þannig úr breytileika í 

gögnunum.  Rafveitt var á fjórum stöðvum; þ.e. á einni stöð í Litluá (nr. 1), og á þremur stöðvum í 

Gljúfurá; rétt ofan við ármót Litluár (nr. 2), neðan við Einarsfoss (nr. 3) og fyrir neðan gljúfur (nr. 4), 

skammt neðan fiskteljarans (1. mynd; Viðauki 1).  Aðferðum við rafveiðar, mælingar og sýnatöku á 

https://www.hafogvatn.is/is/rannsoknir/stangveidi/hreistursynataka

vettvangi hefur áður verið ítarlega lýst (Ásta Kristín Guðmundsdóttir og Sigurður Már Einarsson, 2012; 

Ásta Kristín Guðmundsdóttir, Jóhannes Guðbrandsson og Sigurður Már Einarsson, 2019).  Við úrvinnslu 

gagna var meðallengd aldurshópa seiða á hverri stöð reiknuð auk meðaltals stöðvanna, sem borið var 

saman við meðallengd hvers aldurshóps seiða á tímabilinu 1987 – 2022.  Seiðavísitala (fjöldi seiða á 

100 m2 af botnfleti árinnar í einni yfirferð í rafveiði) var reiknuð fyrir alla aldurshópa á hverri stöð og 

sem meðaltal allra stöðva og var einnig borin saman við langtímameðaltöl.  Þéttleiki sumar– og 

veturgamalla (0+ og 1+) laxaseiða var borinn saman við viðmiðunarmörk fyrir seiðaþéttleika, og hafa 

þéttleikamarkmið fyrir sumargömul (0+) seiði verið reiknuð 30/100 m² og fyrir veturgömul (1+) seiði 

25/100 m² (Ásta Kristín Guðmundsdóttir o.fl., 2018).  Holdastuðull laxa– og urriðaseiða var reiknaður 

en stuðullinn 1,0 gefur til kynna seiði í meðalholdum (Bagenal og Tesch, 1978).   

1. mynd. Yfirlitskort af vatnasvæði Gljúfurár í Borgarfirði. Rafveiðistaðir eru sýndir með númerum og fiskteljari 
og ýmis kennileiti eru sýnd með örvum. 

3 Niðurstöður 

3.1 Stangveiði 

Fjöldi stangveiddra laxa var 182 og skiptist í 175 smálaxa (96,2%) og 7 stórlaxa (3,8%).  Öllum stórlöxum 

var sleppt úr veiðinni (veiða og sleppa) en einungis litlum hluta smálaxaveiðinnar (2,9%) (Tafla 1).  Hjá 

kyngreindum löxum (72,5% veiðinnar) voru hrygnur í meirihluta smálaxa (51,2%) en hængar í 

meirihluta stórlaxa (57,1%).  Meðalþyngd smálaxa var áætluð 2,18 kg og meðallengd 58,6 cm en 

stórlaxar vógu 4,77 kg að meðtaltali og var meðallengdin 78,3 cm.  Yfirleitt er meðaltals þyngd og lengd 

hænga meiri en hrygna af sama sjávaraldri (Tafla 2).  Laxveiði ársins var 16,3% undir langtímameðaltali 

(218 fiskar) (2. mynd).  Aðrar tegundir en lax komu ekki fyrir í veiðibók. 

Tafla 1. Stangveiðin í Gljúfurá í Borgarfirði 2023. Vinstra megin: Veiði eftir sjávaraldri, fjöldi landaðra fiska og 
fjöldi og hlutfall þeirra fiska sem er veitt og sleppt. Hægra megin: Veiði eftir tegundum og kyni og fjöldi veitt og 
sleppt.  

 

 

Tafla 2. Laxveiðin í Gljúfurá í Borgarfirði árið 2023, skipt eftir kyni og árum í sjó. Mæld og áætluð meðalþyngd 
(kg) og lengd (cm) er tilgreind. 

 2. mynd. Laxveiði í Gljúfurá í Borgarfirði frá 1984 – 2023. Lárétt lína sýnir meðalveiði 1984 - 2022. 

 

 
 3. mynd. Urriðaveiði í Gljúfurá í Borgarfirði frá 1987 – 2023. Lárétt lína sýnir meðalveiði 1984 - 2022. Rautt X = 
engin skráning.  

Laxveiðin fór rólega af stað í byrjun veiðtímans en jókst nokkuð um miðbik júlí en varð síðan aftur dræm 

fram undir miðjan ágúst.  Þá datt veiðin svo til alveg niður en tók hressilega við sér í byrjun september.  

Veiðin var góð út veiðitímann og var hlutur septemberveiðinnar 61,2% af heildarveiði á laxi (4. og 5. 

mynd).  Skráning laxveiðinnar á veiðistaði vantaði hjá 38 fiskum (20,9%) en fengsælasti staðurinn var 

Oddahylur (nr. 270) en þar veiddust 17 laxar (6. mynd). 

 

 4. mynd.  Laxveiðin (fjöldi fiska á dag) í Gljúfurá í Borgarfirði árið 2023. 

5. mynd. Laxveiðin (fjöldi fiska á viku) í Gljúfurá í Borgarfirði árið 2023. 

 

 
6. mynd. Stangveiðin (fjöldi fiska á hverjum veiðistað) í Gljúfurá í Borgarfirði árið 2023. 

3.2 Fisktalning og veiðihlutfall 

Nettó fjöldi fiska (fjöldi fiska upp að frádregnum fjölda niður) sem gekk upp fyrir teljarann í Gljúfurá 

var 255 silungar, 510 smálaxar og 87 stórlaxar (5. mynd).  Mesta silungagangan var í september (83,9%) 

og u.þ.b. helmingur laxa gekk einnig í september, bæði smálaxar (50%) og stórlaxar (48,3%).  Lítil ganga 

var í ágúst hjá báðum tegundum (Tafla 3).  

 

 7. mynd. Ganga laxfiska um teljarann í Gljúfurá í Borgarfirði árið 2023. Silungur (Small) 52 cm og minni. Smálax 
(Medium) 53 – 70 cm. Stórlax (Big) 71 cm og stærri.  

 

 

8. mynd. Lengdardreifing göngunnar um teljarann í Gljúfurá 2023. Small=silungur, Medium=smálax, Big=stórlax.  

 

Tafla 3.  Ganga laxfiska eftir mánuðum um teljarann í Gljúfurá í Borgarfirði árið 2023. Sýnt er hlutfall af 
heildargöngu silunga, smálaxa, stórlaxa og lax alls. 

 

 

Ganga laxa upp fyrir teljarann var 17,4% minni en meðtalsganga áranna 2010 – 2022.  Veiðihlutfall var 

32,2% á smálaxi sem er 21,5% undir meðaltali og veiðihlutfall á stórlaxi var 8,7% sem er 40% undir 

langtímameðaltali (Tafla 4). 

Mánuður Silungur % Smálax % Stórlax % Lax alls %

Júní 1 0,4 81 15,9 24 27,6 105 17,6

Júlí 30 11,8 145 28,4 13 14,9 158 26,5

Ágúst 10 3,9 22 4,3 7 8,0 29 4,9

September 214 83,9 255 50,0 42 48,3 297 49,7

Október 0 0,0 7 1,4 1 1,1 8 1,3

Samtals 255 100 510 100 87 100 597 100

Tafla 4. Yfirlitstafla um laxveiði ofan teljarans í Gljúfurá í Borgarfirði, göngu upp fyrir teljarann og reiknað 
veiðihlutfall. *Árið 2020 var gangan áætluð út frá veiðinni. ** Meðaltal nær yfir tímabilið 2010 – 2022. 

 

  

Smálax Stórlax Alls Smálax Stórlax Alls Smálax Stórlax Alls

2010 259 12 271 525 25 550 49,3 48,0 49,3

2011 239 4 243 493 66 559 48,4 6,1 43,4

2012 130 1 131 204 27 231 63,6 3,7 56,6

2013 521 26 547 859 132 991 60,7 19,7 55,2

2014 153 9 162 413 55 468 37,0 16,4 34,6

2015 610 8 618 1.160 86 1.246 52,6 9,3 49,6

2016 181 11 192 620 57 677 29,2 19,3 28,4

2017 247 13 260 637 95 722 38,8 13,7 36,0

2018 264 10 274 672 231 903 39,3 4,3 30,3

2019 115 9 124 519 56 575 22,2 16,1 21,6

2020* 183 13 196 503 104 606 36,4 12,5 33,2

2021 218 5 223 827 73 900 26,4 6,8 24,8

2022 239 5 244 814 156 970 29,4 3,2 25,2

2023 164 8 172 510 87 597 32,21 8,7 28,8

Meðaltal** 258 10 268 634 89 723 41,0 13,8 37,5

Ár
Veiði ofan teljara Ganga Veiðihlutfall %



Gljúfurá í Borgarfirði 2023 

11 
 

Ganga silunga var sú stærsta frá því fisktalning hófst í Gljúfurá (2010) og var 77,1% yfir 

langtímameðaltali (Tafla 5). 

Tafla 5. Yfirlitstafla um urriðaveiði ofan teljarans í Gljúfurá í Borgarfirði, göngu silunga upp fyrir teljarann og 
reiknað veiðihlutfall. *Árið 2020 var gangan áætluð út frá veiðinni. ** Meðaltal nær yfir tímabilið 2010 – 2022. 

 

  

Ár Veiði ofan teljara Heildarganga Veiðihlutfall %

2010 10 245 4,1

2011 23 230 10,0

2012 22 91 24,2

2013 24 68 35,3

2014 32 163 19,6

2015 34 63 54,0

2016 22 107 20,6

2017 34 166 20,5

2018 43 214 20,1

2019 18 171 10,5

2020* 35 139 25,1

2021 45 127 35,4

2022 49 90 54,4

2023 Engin skráning 255

Meðaltal** 30 144 25,7

3.3 Hrognafjöldi og viðmiðunarmörk hrygningar 

Reiknaður fjöldi hrogna í Gljúfurá haustið 2023 var 1,14 milljónir sem er jafn meðaltalsfjölda hrogna á 

tímabilinu 1975–2022 (9. mynd).  Hlutfall stórlaxahrogna af heildarhrognafjöldanum var 12,4% (6. 

mynd).  Fjöldi hrogna á hvern m2 af botnfleti árinnar var 3,5 hrogn, sem er jafn því hrygningarmarkmiði 

sem sett hefur verið í ánni (9. mynd). 

 

 9. mynd. Reiknaður hrognafjöldi í hrygningarstofni laxa á vatnasvæði Gljúfurár í Borgarfirði 1975 – 2023. Efri 
mynd: Heildarhrognafjöldi hvert ár er rakinn til smálaxa/stórlaxa.  Meðaltal hrognafjölda er reiknað fyrir 
tímabilið 1975 – 2022 og er sýnt með heilli láréttri línu en viðmiðunarmörk eru sýnd með brotinni, láréttri línu 
(áætluð 1,14 millj.).  Neðri mynd: Reiknaður hrognafjöldi á hvern m² botnflatar árinnar auk meðalfjölda hrogna 
á m² (1975 – 2022) (heil lárétt lína) og viðmiðunarmarka (brotin lárétt lína); áætluð 3,5 hrogn/m².  

3.4 Hreistur 

Hreistursýni af 12 löxum og 1 urriða (sjóbirtingur) voru mæld og aldursgreind úr stangveiðinni í Gljúfurá 

árið 2023.  Þetta er lítið úrtak og verða því niðurstöðurnar aðeins kynntar en ekki heimfærðar upp á 

alla veiðina.  Laxasýnin voru af 9 smálöxum og einum stórlaxi sem allir voru á sinni fyrstu 

hrygningargöngu (Tafla 6) en auk þess voru tvö sýni af löxum á endurtekinni hrygningargöngu (Tafla 7).  

Ferskvatnsaldur þessara laxa var frá tveimur upp í fjögur ár.  Flest sýnin (75%) voru með fjögurra ára 

ferskvatnsdvöl en 16,7% með þriggja ára ferskvatnsdvöl.  Eitt sýni (8,3%) sýndi tveggja ára 

ferskvatnsaldur.  Meðallengd ferskvatnsdvalar hjá öllum löxum í sýnatökunni var 3,6 ár (Tafla 6).  

Bakreiknuð lengd smálaxa í veiðinni 2023 sýndi meðallengd gönguseiða 12,7 cm og lengd eftir 1 vetur 

í sjó 45,1 cm að meðaltali (Tafla 8).  Vöxtur unglaxa (smálaxar 2023) eftir einn vetur í sjó var því 32,3 

cm (Tafla 8).  Sýnin voru rakin til fjögurra klakárganga; 2017 (25,0%), 2018 (50,0%), 2019 (16,7%) og 

2020 (8,3%) (Tafla 9).   

Tafla 6. Aldursgreining á hreistri af löxum á fyrstu hrygningargöngu úr laxveiðinni í Gljúfurá í Borgarfirði 2023. 

 

 

Tafla 7. Aldursgreining á hreistri af löxum á endurtekinni hrygningargöngu úr laxveiðinni í Gljúfurá í Borgarfirði 
2023.. 

 

Tafla 8. Bakreiknuð lengd (cm) hreistursýna af löxum úr laxveiðinni í Gljúfurá í Borgarfirði árið 2023. 

FA=ferskvatnsaldur. 

 

 

Tafla 9. Laxar úr hreistursýnatöku í stangveiðinni í Gljúfurá árið 2023 raktir til klakárs.

 

Urriðasýnið var af fjögurra ára hrygnu sem dvalið hafði tvö ár í ánni á seiðastigi og þar á eftir gengið 

sitt hvort sumarið til sjávar (Tafla 10). 

Tafla 10. Upplýsingar um urriða (sjóbirting) í hreisturrannsóknum úr stangveiðinni í Gljúfurá í Borgarfirði árið 
2023. FA= ferskvatnsaldur; SG= sjóganga; hrygn.=hrygning; Aldur=fjöldi ferskvatnsára: fjöldi sjógönguára. 

 

Hæ Hr Óþ Samtals Hæ Hr Óþ Samtals

2 1 1 1 10,0

3 2 2 2 20,0

4 4 2 6 1 1 7 70,0

Samtals 7 2 9 1 1 10 100

%
Ferskvatns- 

aldur (ár)

1 ár í sjó 2 ár í sjó
Samtals

Hæ Hr Óþ Samtals

2

3

4 2 2

Samtals 2 2

2 ár í sjó (1S+1G)Ferskvatns- 

aldur (ár)

Gönguseiði Eftir 1 vetur í sjó Eftir 2 vetur í sjó

1 9 3,6 12,7 45,1 60,3 32,3

2 1 4,0 11,7 42,6 63,54 69,0 30,8

Vöxtur á 1. 

vetri í sjó (cm)
Ár í sjó Fjöldi FA (ár)

Bakreiknuð lengd (cm) Lengd við 

veiði (cm)

Klakár 1 ár í sjó 2 ár í sjó 2 ár í sjó (1S+1G) Samtals %

2020 1 1 8,3

2019 2 2 16,7

2018 6 6 50,0

2017 1 2 3 25,0

Samtals 9 1 2 12 100

Dags. Lengd (cm) Þyngd (g) Kyn FA SG án hrygn. (fj) SG með hrygn. (fj) Aldur Klakár

17.9.2023 38 700 2 2 2 0 02:02 2019

3.5 Seiðamælingar 

Í seiðamælingum veiddust 319 laxaseiði af fjórum árgöngum (0+, 1+, 2+ og 3+) (Tafla 11) og 41 

urriðaseiði af tveimur árgöngum (0+ og 1+) (Tafla 12).  Meðallengd sumargamalla (0+) laxaseiða var 3,4 

cm; 0,2 cm undir langtímameðaltali, meðallengd þeirra veturgömlu (1+) var 5,6 cm; 0,3 cm undir 

langtímameðaltali og meðallengd þeirra tveggja vetra (2+) var 8,0 cm; 0,1 cm undir langtímameðaltali. 

Þriggja vetra (3+) laxaseiðin voru 9,9 cm; jöfn langtímameðaltalinu (Tafla 11, 10. mynd, Viðauki 2).   

Meðallengd sumargömlu urriðaseiðanna var 3,7 cm; 0,3 cm undir langtímameðaltali en þau 

veturgömlu (1+) voru 7,0 cm; 0,1 cm yfir langtímameðaltali (Tafla 12, 11. mynd, Viðauki 2). 

Tafla 11. Meðallengd (ml) laxaseiða eftir aldri á rafveiðistöðvum í Gljúfurá í Borgarfirði 1. ágúst 2023. (Ml, cm), 
fjöldi (Fj) og staðalfrávik (St.dev.). 

 

 

 

 10. mynd.  Meðallengd (cm) aldurshópa laxaseiða á vatnasvæði Gljúfurá í Borgarfirði 1995 – 2023.  

 

Ml Fj St.dev. Ml Fj St.dev. Ml Fj St.dev. Ml Fj St.dev.

1 3,7 4 0,24 5,8 70 0,55 8,1 5 0,19 9,1 3 0,21

2 3,2 46 0,24 5,3 40 0,28 7,4 6 1,04 10,0 1

3 3,9 16 0,27 6,0 23 0,45 8,6 5 0,25 10,5 4 0,64

4 3,4 85 0,25 4,9 11 0,24

Allar st. 3,4 151 0,34 5,6 144 0,56 8,0 16 0,83 9,9 8 0,80

Rafveiði- 

stöð nr.

0+ 1+ 2+ 3+

Tafla 12. Meðallengd (ml) urriðaseiða eftir aldri á rafveiðistöðvum í Gljúfurá í Borgarfirði 1. ágúst 2023. (Ml, 
cm), fjöldi (Fj) og staðalfrávik (St.dev.).  

 

 

 

 11. mynd. Meðallengd (cm) urriðaseiða (0+ og 1+) á vatnasvæði Gljúfurá í Borgarfirði 1995 – 2023.  

Seiðavísitala allra aldurshópa laxaseiða var 58,1/100 m2 að meðaltali (Tafla 13).  Vísitala sumargamalla 

(0+) laxaseiða var 27,5/100 m2; 16,2% hærri en langtímameðaltalið (23,7/100 m2) og 8,2% undir 

þéttleikamarkmiðum (30/100 m2) (12. mynd).  Vísitala veturgamalla (1+) seiða var 26,2/100 m2; 44,8% 

hærra en langtímameðaltalið (18,1/100 m2) og 8,4% yfir þéttleikamarkmiði (25/100 m2) (12. mynd).  

Vísitala tveggja vetra (2+) seiðanna var 2,9/100 m2; 62,0% lægri en langtímameðaltalið (7,7/100 m2) og 

vísitala þeirra þriggja vetra (3+) var 1,4/100 m2; 31,3% lægri en langtímameðaltalið (2,1/100 m2) (Tafla 

13, 12. mynd; Viðauki 3).   

Tafla 13. Seiðavísitala laxa- og urriðaseiða eftir aldri á rafveiðistöðvum á vatnasvæði Gljúfurá í Borgarfirði 1. 
ágúst 2023.  

 

 

Ml Fj St.dev. Ml Fj St.dev.

1 4,1 3 0,12 6,7 4 0,59

2 4,0 6 0,27 7,1 3 0,38

3 4,0 7 0,19 7,2 8 0,63

4 3,2 10 0,21

Allar st. 3,7 26 0,46 7,0 15 0,57

Rafveiði- 

stöð nr.

0+ 1+

0+ 1+ 2+ 3+ Samtals 0+ 1+ Samtals

1 140 2,9 50,1 3,6 2,1 58,7 2,1 2,9 5,0

2 132 35,0 30,4 4,6 0,8 70,7 4,6 2,3 6,8

3 186 11,5 16,5 3,6 2,9 34,4 5,0 5,7 10,7

4 193 60,8 7,9 0,0 0,0 68,7 7,2 0,0 7,2

27,5 26,2 2,9 1,4 58,1 4,7 2,7 7,4

Lax UrriðiSvæði 

m2

Rafveiði- 

stöð nr.

Meðaltal

 12. mynd. Seiðavísitala (fj/100 m²) laxaseiða eftir aldri á vatnasvæði Gljúfurá í Borgarfirði 1995 – 2023. Heil 
lárétt lína sýnir meðaltalsvísitölu tímabilsins (1995 – 2022) og brotin lárétt lína sýnir þéttleikamarkmið.  Athugið 
mismunandi kvarða á Y – ás.  



Gljúfurá í Borgarfirði 2023 

17 
 

Seiðavísitala sumargamalla (0+) urriðaseiða var að meðaltali 4,7/100 m2; 74,1% hærri en 

langtímameðaltalið (2,7/100 m2) og vísitala veturgamalla (1+) urriðaseiða var 2,7/100 m2; þrefalt hærri 

en langtímameðaltalið (0,8/100 m2) (Tafla 13, 13. mynd; Viðauki 3). 

 

 13. mynd. Seiðavísitala (fj/100 m²) urriðaseiða eftir aldri á vatnasvæði Gljúfurá í Borgarfirði 1995 – 2023. Heil 
lárétt lína sýnir meðaltalsvísitölu tímabilsins (1995 – 2022) og brotin lárétt lína sýnir þéttleikamarkmið.  Athugið 
mismunandi kvarða á Y – ás.  

Holdastuðull (K) allra aldurshópa laxa- og urriðaseiða var að meðaltali 1,04 hjá hvorri tegund um sig.  

Hjá laxaseiðum mældist holdastuðullinn frá 1,02 – 1,05 eftir aldurshópum og hjá urriðaseiðum var hann 

1,00 hjá sumargömlum (0+) seiðum og 1,09 hjá veturgömlum (1+) seiðum (Tafla 14). 

Tafla 14.  Meðaltals holdastuðull (K) eftir aldri hjá laxa- og urriðaseiðum í Gljúfurá í Borgarfirði 1. ágúst 2023. 
St.dev.=staðalfrávik.  

 

 

  

K Fjöldi St.dev. K Fjöldi St.dev.

0+ 1,03 42 0,17 1,00 16 0,13

1+ 1,05 144 0,08 1,09 15 0,05

2+ 1,02 16 0,06

3+ 1,04 8 0,06

Alls 1,04 210 0,10 1,04 31 0,11

Lax UrriðiFerskvatns- 

aldur (ár)

4 Umræður 
Bráðabirgðatölur Hafrannsóknastofnunar fyrir stangveiði á villtum laxi í íslenskum ám árið 2023 eru 

um 20.500 laxar (Hafrannsóknastofnun, 2024).  Þetta er um 14,6% minni veiði en árið 2022 og önnur 

minnsta stangveiði í sögu veiðiskráningar á landinu, á eftir árinu 2019.   

Einkum tvennt ræður fjölda laxa sem ganga í árnar ár hvert.  Er það fjöldi seiða sem ganga úr ánum til 

sjávar og hve stór hluti þeirra lifir sjávardvölina af og gengur aftur í ána.  Afföll í sjó hafa farið vaxandi 

en ástæður þeirra eru ekki að fullu kunnar en áhrif breytinga á hitastigi og seltu sjávar hafa verið 

nefndar, meðaflaveiði og áhrif fiskeldis (Hafrannsóknastofnun, 2024). 

Í Gljúfurá veiddust um fjórðungi færri laxar árið 2023 en á árinu 2022 en niðursveiflan frá 

langtímameðaltalinu var þó langtum minni en á landsvísu eða 16,3%.  Í Norðurá var veiðin 37% undir 

langtímameðaltali (Ásta Kristín Guðmundsdóttir, Jóhannes Guðbrandsson og Sigurður Már Einarsson, 

2024) og í Þverá í Borgarfirði var hún 23% undir því (óbirt gögn).   

Í ágúst var úrkoma undir meðallagi (Veðurstofa Íslands, 2024) og ár fremur vatnslitlar á Vesturlandi.  

Sýnt hefur verið fram á fylgni milli rennslis í Norðurá og göngu laxfiska í Gljúfurá og lítið rennsli aftrar 

för göngufiska upp Gljúfurá þegar rennsli er lítið (Ásta Kristín Guðmundsdóttir og Sigurður Már 

Einarsson, 2011).  Þessa tilhneigingu má sjá í niðurstöðum þessarar skýrslu, bæði á 4. og 5. mynd af 

veiðinni eftir dögum og vikum og eins á 7. mynd, af göngunni um teljarann.  Hvorutveggja, veiðin og 

gangan aukast mikið um mánaðarmótin ágúst – september er rigna tók og vatnsmagn jókst í ám.  

Með hreistursrannsóknum verða til miklar upplýsingar um lífssögu laxfiska og geta þær upplýsingar 

sagt mikið til um lífsskilyrði í ferskvatni og sjó.  Rannsóknir á langri gagnaröð af hreistri (1988 – 2023) 

úr Norðurá í Borgarfirði sýna sterk tengsl vaxtar unglaxa á fyrsta vaxtaskeiði í sjó (frá útgöngu úr ánni 

fram til loka fyrsta vetrar í sjó) við fjölda smálaxa í veiðinni árið eftir (Ásta Kristín Guðmundsdóttir, 

Jóhannes Guðbrandsson og Sigurður Már Einarsson, 2023).  Þannig sýnir umrædd gagnaröð hvernig 

síðast liðin 12 ár hafa einkennst af miklum sveiflum í vexti unglaxa og um er að ræða tímabil þar sem 

vöxturinn er í öllum tilfellum, að einu ári undanskildu, undir meðalvexti tímabilsins 1988 – 2022 og að 

auki er vöxturinn í fjórum tilfellum sá lang minnsti á tímabilinu.  Miklar líkur eru því á að niðurdráttur í 

veiðinni undanfarin ár í Gljúfurá sé vegna lækkandi endurheimta úr sjávarvist laxa. 

Talsvert hefur vantað upp á fjölda hreistursýna úr stangveiðinni í Gljúfurá undanfarin ár.  Þó má 

vissulega sjá sama vaxtarmynstur og í Norðurá enda fara stofnarnir að öllum líkindum á sömu 

fæðuslóðir.  Ástæða þess að minni niðursveifla sést í fjölda laxa í stangveiðinni í Gljúfurá, en til að 

mynda Norðurá, má væntanlega rekja til seiðamagnsins í ánni.  Miklar haustgöngur laxa í Gljúfurá, 

einkum stórlaxa, hafa gert það að verkum að ákveðinn hluti laxastofnsins er undir litlu veiðiálagi og 

benda seiðavísitölur síðustu ára til þess að hrygningarstofn laxa standi vel í Gljúfurá og laxastofninn 

virðist þannig þola vel þá veiðinýtingu sem er í ánni.  Þó er vert að hafa í huga að göngutími laxa er að 

hluta til arfbundinn (Cauwlier ofl., 2017) og því getur ólíkt veiðiálag eftir göngutíma haft áhrif á 

erfðasamsetningu stofnsins og gæti þannig hátt veiðiálag á snemmgenginn lax leitt til þess að sífellt 

stærri hluti stofnsins gangi seint upp í ána. 

Athygli vakti við greiningu veiðigagna að enginn urriði var skráður í veiði ársins 2023.  Engu að síður 

barst eitt hreistursýni af urriða. Urriði hefur verið skráður á hverju ári í veiði í Gljúfurá allt frá árinu 

1987 og hefur veiðin farið vaxandi undanfarin ár.  Í síðustu skýrslu var fjallað um að líkur eru til þess að 

urriðastofninn sé að stækka í Gljúfurá en svipuð þróun hefur sést í fleiri ám á Vesturlandi.  Í búnaði 

teljarans er ekki hægt að greina á milli tegunda en ákvörðun er tekin um skiptingu tegunda eftir 

lengdarmörkum.  Þegar mikið er af urriða og jafnvel stórum fiskum, þá er óhjákvæmilegt annað en að 

skekkja eigi sér stað við talninguna á þann hátt að fjöldi urriða er vanmetinn en fjöldi laxa ofmetinn þar 

sem fjöldi urriða er í smálaxastærð.  Ganga urriða um teljarann í Gljúfurá árið 2023 var meðal þeirra 

stærstu frá því teljarinn var tekinn í notkun.  Því vekur það athygli að enginn urriði hafi verið skráður í 

veiði á veiðitímabilinu og því líklegt að skráningunni hafi verið ábótavant.   

Ráðgjöf 

Forsvarsmenn veiðifélagsins eru hvattir til að fara yfir veiðiskráningu með leigutaka og bæta úr 

hnökrum sem bent hefur verið á. 

Veiðifélagið er einnig hvatt til þess að efla hreistursöfnun og vanda alla sýnatöku og dreifa sýnatökunni 

jafnt yfir veiðitímann. Gott er að miða við að lágmarksfjöldi hreistursýna í Gljúfurá sé af um 40 – 50 

löxum og 10 – 15 sjóbirtingum.  

Mikilvægt er að hafa hugsanlegan erfðabakgrunn göngutíma laxins (sjá umræður) í huga þegar 

veiðireglur er settar.  Snemmgenginn fiskur er mun verðmætari fyrir nýtingu stofnsins með stangveiði 

og því er mikilvægt að veiðiálag á snemmgenginn fisk sé ekki of hátt. 

Þakkir 
Magnúsi Fjeldsted formanni Veiðifélags Gljúfurár er þakkað samstarfið.  Sigurður Már Einarsson 

myndgreindi hreistursýni og gaf góðar ábendingar við yfirlestur á handriti skýrslunnar.  

Viðauki 1. GPS staðsetning (WGS 84 dd.ddddd°) 
rafveiðistöðva í Gljúfurá í Borgarfirði auk staðsetningar á 
hitamæli og steyptum þröskuldi fyrir fiskteljara. 

 

 

  

Vatnsfall Stöð Kennileiti N W

Litlaá 1 Ofan við ármót 64,73350 -21,68978

Gljúfurá 2 Ofan við efstu brú 64,73367 -21,69695

Gljúfurá 3 Ofan við Einarsfossa 64,69404 -21,68847

Gljúfurá 4 Neðan við þröskuld 64,66017 -21,67993

Gljúfurá Hitamælir/þröskuldur 64,66406 -21,67958

Viðauki 2. Meðallengdir laxa- og urriðaseiða í 
seiðamælingum hvers árs í Gljúfurá í Borgarfirði 1995 – 
2023. Langtímameðaltal nær yfir tímabilið 1995 – 2022. 

 

Ár 0+ 1+ 2+ 3+ 4+ 0+ 1+ 2+ 3+ 4+

1995 3,2 5,7 7,5 9,9 12,6 1995

1996 3,2 5,0 7,0 8,9 11,1 1996 4,0 13,3

1997 3,7 6,1 7,5 9,1 10,7 1997 13,1

1998 3,7 5,8 8,1 9,1 10,8 1998 6,3

1999 3,7 5,9 7,3 9,3 10,9 1999 3,8 7,2

2000 3,9 6,2 8,0 10,1 11,4 2000 4,1 7,8

2001 3,8 6,2 8,3 10,0 11,9 2001 4,2 6,8 11,5 12,3

2002 3,6 6,2 7,8 10,2 0,0 2002 4,0 7,2 10,2

2003 3,9 6,3 8,6 10,4 0,0 2003 3,8 6,5 10,7

2004 3,7 6,6 8,9 10,4 0,0 2004 3,9 7,0 10,4

2005 3,7 6,3 9,1 0,0 2005 4,4 7,7

2006 2,8 5,3 7,6 9,8 0,0 2006 3,3 6,8 10,5 15,5

2007 4,1 6,1 8,4 10,3 0,0 2007 4,0 6,1 9,8

2008 4,1 6,7 8,3 10,1 0,0 2008 4,2 6,7 8,0 9,4

2009 3,5 6,0 8,6 10,6 0,0 2009 4,5 6,8 10,0 15,2

2010 4,0 6,2 8,4 10,5 0,0 2010 3,7 7,3 11,4

2011 3,4 6,0 8,2 9,3 0,0 2011 3,9

2012 3,5 6,1 8,5 10,3 0,0 2012 4,2 7,5

2013 3,7 6,0 8,3 11,0 0,0 2013 3,9 6,4 10,5

2014 3,4 5,7 7,8 10,3 0,0 2014 3,9 6,4 8,4 13,8

2015 3,4 5,7 7,3 8,9 0,0 2015 3,9 7,8 8,8 15,0

2016 3,6 5,9 7,8 9,7 0,0 2016 4,0 7,2 8,1

2017 3,6 6,0 8,7 8,8 0,0 2017 4,2 7,1 9,6 12,7

2018 3,2 5,4 8,5 10,9 0,0 2018 3,2 5,4 8,5 10,9

2019 3,7 5,5 7,8 10,0 0,0 2019 4,0 6,4

2020 3,9 6,3 8,2 9,6 0,0 2020 4,2 7,2

2021 3,3 5,8 8,5 10,5 0,0 2021 4,0 7,1

2022 3,4 5,5 7,9 0,0 2022 3,7 6,7

2023 3,4 5,6 8,0 9,9 0,0 2023 3,7 7,0

Meðall. 3,6 5,9 8,1 9,9 2,8 Meðall. 4,0 6,9 9,4 13,0 12,3

Max 4,1 6,7 9,1 11,0 12,6 Max 4,5 7,8 11,4 15,5 12,3

Min 2,8 5,0 7,0 8,8 0,0 Min 3,2 5,4 6,8 9,4 12,3

Ár
Meðallengd urriðaseiðaMeðallengd (cm) laxaseiða

Viðauki 3. Meðaltals seiðavísitala hvers árs hjá laxa- og 
urriðaseiðum í seiðamælingum í Gljúfurá í Borgarfirði 
1995 – 2023. Langtímameðaltal nær yfir tímabilið 1995 
– 2022. 

 

Ár 0+ 1+ 2+ 3+ 4+ Samtals Ár 0+ 1+ 2+ 3+ 4+ Samtals

1995 2,3 11,2 16,6 2,6 0,1 32,8 1995 0,0 0,0 0,0 0,2 0,0 0,2

1996 4,3 3,5 8,3 10,8 0,3 27,2 1996 0,2 0,0 0,0 0,2 0,0 0,4

1997 3,4 6,7 1,7 2,8 1,5 16,1 1997 0,0 0,0 0,0 0,1 0,0 0,1

1998 5,8 7,7 6,7 1,5 0,4 22,1 1998 0,0 0,1 0,0 0,0 0,0 0,1

1999 5,1 9,5 5,6 5,6 0,1 25,9 1999 0,8 0,4 0,0 0,0 0,0 1,2

2000 5,2 19,1 5,1 1,8 0,1 31,3 2000 1,4 0,7 0,0 0,0 0,0 2,1

2001 4,6 13,2 9,8 4,3 0,7 32,6 2001 4,6 0,0 0,6 0,4 0,3 5,9

2002 10,8 11,3 5,5 1,9 0,0 29,5 2002 1,2 2,1 0,1 0,0 0,0 3,4

2003 21,5 16,5 9,9 1,5 0,0 49,4 2003 0,3 1,0 0,7 0,0 0,0 2,0

2004 27,8 21,5 3,9 0,5 0,0 53,7 2004 1,9 0,3 0,5 0,0 0,0 2,7

2005 28,1 26,8 5,8 0,0 0,0 60,7 2005 1,2 0,6 0,5 0,0 0,0 2,3

2006 11,2 30,8 6,7 0,9 0,0 49,6 2006 2,0 1,4 0,5 0,0 0,0 3,9

2007 19,4 13,2 13,3 1,2 0,0 47,1 2007 3,0 0,3 0,5 0,0 0,0 3,8

2008 18,0 8,1 4,8 3,0 0,0 33,9 2008 1,2 0,2 0,5 0,0 0,0 1,9

2009 41,3 28,4 5,2 0,3 0,0 75,2 2009 0,3 1,8 0,6 0,2 0,0 2,9

2010 43,8 30,6 20,6 2,7 0,0 97,7 2010 2,1 1,4 0,3 0,0 0,0 3,8

2011 33,3 14,9 6,6 0,6 0,0 55,4 2011 0,7 0,0 0,0 0,0 0,0 0,7

2012 42,4 27,3 4,4 0,6 0,0 74,8 2012 0,5 0,6 0,0 0,0 0,0 1,1

2013 16,6 25,0 5,5 0,5 0,0 47,7 2013 3,5 0,4 0,3 0,0 0,0 4,2

2014 39,0 24,3 14,7 1,3 0,0 79,3 2014 4,4 1,8 0,3 0,3 0,0 6,8

2015 25,0 23,2 7,0 3,0 0,0 58,2 2015 2,3 1,0 0,1 0,3 0,0 3,7

2016 46,0 21,8 7,7 5,2 0,0 80,7 2016 4,1 1,0 0,3 0,0 0,0 5,4

2017 43,4 14,6 5,8 0,1 0,0 64,0 2017 4,8 0,7 0,4 0,1 0,0 6,0

2018 31,7 29,7 4,9 0,8 0,0 67,0 2018 5,1 1,0 0,0 0,0 0,0 6,1

2019 26,2 16,1 13,1 0,4 0,0 55,8 2019 0,9 2,3 0,4 0,0 0,0 3,6

2020 26,6 10,6 4,5 0,7 0,0 42,4 2020 6,6 0,1 0,0 0,0 0,0 6,7

2021 43,8 26,1 4,5 0,9 0,0 75,3 2021 4,9 1,2 0,0 0,0 0,0 6,1

2022 36,1 14,9 7,4 0,0 0,0 58,4 2022 16,4 1,1 0,0 0,0 0,0 17,5

2023 27,5 26,2 2,9 1,4 0,0 58,1 2023 4,7 2,7 0,0 0,0 0,0 7,4

Meðaltal 23,7 18,1 7,7 2,0 0,1 51,6 Meðaltal 2,7 0,8 0,2 0,1 0,0 3,7

Max 46,0 30,8 20,6 10,8 1,5 97,7 Max 16,4 2,7 0,7 0,4 0,3 17,5

Min 2,3 3,5 1,7 0,0 0,0 16,1 Min 0,0 0,0 0,0 0,0 0,0 0,1

Seiðavísitala (fj/100 m2) laxaseiða Seiðavísitala (fj/100 m2) urriðaseiða

